
«Коми Республикаын олысьяслы социальнӧя отсалӧм йылысь» 

Примитӧма Коми Республикаса 
Каналан Сӧветӧн                                2021 вося лӧддза-номъя тӧлысь 24 лунӧ

1 статья. Пыртны «Коми Республикаын олысьяслы социальнӧя отсалӧм йылысь» Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2005, 3 №, 3765 ст.; 12 №, 4109 ст.; 2006, 1 №, 4180 ст.; 7 №, 4483 ст.; 2007, 2 №, 4703 ст.; 3 №, 4726 ст.; 4746 ст.; 6 №, 4835 ст.; 11 №, 5141 ст.; 2008, 5 №, 199 ст.; 11 №, 607 ст.; 609 ст.; 12 №, 725 ст.; 2009, 40 №, 736 ст.; 49 №, 991 ст.; 2010, 16 №, 296 ст.; 24 №, 577 ст.; 44 №, 1026 ст.; 2011, 5 №, 96 ст.; 6 №, 110 ст.; 14 №, 354 ст.;  23 №, 597 ст.; 37 №, 971 ст.; 2012, 6 №, 149 ст.; 20 №, 441 ст.; 63 №, 1552 ст.; 2013, 10 №, 205 ст.; 17 №, 348 ст.; 32 №, 593 ст.; 37 №, 707 ст.; 2014, 17 №, 317 ст.; 27 №, 507 ст.; 33 №, 666 ст.; 676 ст.; 2015, 11 №, 142 ст.; 149 ст.; 26 №, 350 ст.; 2016, 4 №, 52 ст.; 9 №, 100 ст.; 12 №, 139 ст.; 17 №, 231 ст.; 18 №, 263 ст.; 2017, 27 №, 487 ст.; 2018, 14 №, 234 ст.; 17 №, 305 ст.; 2019, 5 №, 63 ст.; 15 №, 206 ст.; 21 №, 312 ст.; 2020, 4 №, 31 ст.; 17 №, 277 ст.; 18 №, 293 ст.; 2021, 3 №, 42 ст.; 6 №, 110 ст.) татшӧм вежсьӧмъяс:
1. 2 статьяса 1 юкӧнӧ содтыны татшӧм сюрӧса 8.2 да 8.3 пунктъяс:
«8.2) сизим да унджык тыр арлыдтӧм челядя семьяяслы велӧдан организацияын велӧдчӧм кежлӧ кагаӧс (челядьӧс) дасьтӧм вылӧ быдвося сьӧм мынтӧмсӧ сетӧм;
8.3) сизим да унджык тыр арлыдтӧм челядя семьяяслы транспорт средство ньӧбӧм вылӧ ӧтчыдысь социальнӧй мынтӧмсӧ сетӧм;».
2. Содтыны татшӧм сюрӧса 19.5 статья:
«19.5 статья. Сизим да унджык тыр арлыдтӧм челядя семьяяслы
		   социальнӧя отсалан мераяс
1. Сизим да унджык тыр арлыдтӧм челядя семьяяслы 6 арӧссянь 18 арӧсӧдз арлыда быд кагаӧс (ассьыныс, пи (ныв) пыдди босьтӧмаӧс, дядьводз (ичиньводз) пиӧс, дядьводз (ичиньводз) нылӧс) велӧдан организацияын велӧдчӧм кежлӧ дасьтӧм вылӧ велӧдчан вонас ӧтчыдысь сетӧны быдвося сьӧм мынтӧм – Коми Республикаса Веськӧдлан котырӧн урчитӧм пӧрадокын, мындаясын да условиеяс вылын.
2. Сизим да унджык тыр арлыдтӧм челядя семьяяслы, кӧні гозъяыс (бать либӧ мам (пи (ныв) пыдди босьтысь), коді абу гӧтыра (абу верӧс сайын) олӧны Коми Республика мутасын вит воысь оз этшаджык, сетӧны транспорт средство ньӧбӧм вылӧ ӧтчыдысь социальнӧй мынтӧм – Коми Республикаса Веськӧдлан котырӧн урчитӧм пӧрадокын, формаын, мындаясын да условиеяс вылын.
Транспорт средство ньӧбӧм вылӧ ӧтчыдысь социальнӧй мынтӧмсӧ сетӧны ӧтчыдысь.
Тайӧ статьясӧ збыльмӧдӧм могысь транспорт средство улын гӧгӧрвосьӧ аймуын вӧчӧм автомашина, кӧні квайтысь абу этшаджык пукалан места (шоперлӧн пуклӧсысь ӧтдор), кутшӧм оз пыр Россия Федерацияса оланпастэчас серти канму учётӧ да (либӧ) кутшӧм-либӧ торъя мортлӧн асэмбурӧ, кутшӧмӧс босьтӧма официальнӧй дилерлысь (дистрибьюторлысь) батьлӧн либӧ мамлӧн (пи (ныв) пыдди босьтысьясысь ӧтилӧн) асэмбурӧ.
3. Тайӧ статьяын индӧм социальнӧя отсалан мераяс сетӧм вылӧ семьяӧ пырысьяссӧ индӧны ассьыныс, пи (ныв) пыдди босьтӧм челядьӧс, дядьводз (ичиньводз) пиӧс, дядьводз (ичиньводз) нылӧс тӧд вылӧ босьтӧмӧн, кодъяслы эз на тыр 18 арӧс, кодъяс социальнӧя отсалан мера сетӧм йылысь шыӧдчан лун вылӧ олӧны бать-мамкӧд (батькӧд либӧ мамкӧд (пи (ныв) пыдди босьтыськӧд, коді абу гӧтыра (верӧс сайын) ӧтлаын.
4. Тайӧ статьяын индӧм социальнӧя отсалан мераяс сетӧм вылӧ семьяӧ пырысьяссӧ индӧны:
1) челядьӧс тӧд вылӧ босьттӧг, кодъяс серти бать-мамсӧ урчитӧм пӧрадокын мездӧма бать-мам инӧдъясысь либӧ дзескӧдӧма бать-мам инӧдъясын, – бать-мам инӧдъясысь мездан либӧ бать-мам инӧдъясын дзескӧдан период вылӧ;
2) челядьӧс тӧд вылӧ босьттӧг, кодъяслы тырӧма 16 арӧс, кодъясӧс урчитӧм пӧрадокын шуӧма тырвыйӧ кывкутны вермысьясӧн (эмансипируйтӧмаясӧн);
3) гӧтрасьӧм челядьӧс тӧд вылӧ босьттӧг, кодъяслы эз на тыр 18 арӧс.».
3. Нимын, 22 статьяса медводдза абзацын «9, 15, 19, 19.1, 19.3, 19.4 статьяясын» кывъяс вежны «9, 15, 19, 19.1, 19.3, 19.4, 19.5 статьяясын» кывъясӧн.

2 статья. Тайӧ Оланпасыс вынсялӧ 2021 вося моз тӧлысь 1 лунсянь да лоӧ вынаӧн 2023 вося ӧшым тӧлысь 31 лунӧдз, положениеяс кындзи, кутшӧмъяс вылӧ тайӧ статьяса мӧд юкӧнӧн урчитӧма мӧд вынсялан кадколаст.
Тайӧ Оланпаслӧн 1 статьяса 1 пунктлӧн коймӧд абзац, 2 пунктлӧн нёльӧд – квайтӧд абзацъяс вынсялӧны 2021 вося кӧч тӧлысь 1 лунсянь да лоӧны вынаӧн 2023 вося ӧшым тӧлысь 31 лунӧдз.
Коми Республикаса Веськӧдлан котырлы примитны тайӧ Оланпас збыльмӧдӧмсӧ могмӧдысь нормативнӧй инӧда актъяс.



Коми Республикаса Юралысь						 В.В. Уйба

